
Kemas kini 30 November 2024



Bismillahir Rahmanir Rahim

Assalamualaikum Warahmatullahi Wabarakatuh,
Salam Ramadan, Salam Sarawak Maju Makmur
dan Salam Malaysia MADANI.

(SALUTASI)
LAMPIRAN SALUTASI DISEDIAKAN



Alhamdulillah, hari ini kita diberi peluang untuk berkumpul
dalam suasana penuh barakah sempena Majlis
Sumbangan Ramadan dan Agihan Bubur Assyura di
Tabuan Jaya. Saya ucapkan terima kasih kepada semua
yang terlibat—YADIM, YKN, Jabatan Bomba Negeri
Sarawak dan Persatuan Suri dan Anggota Wanita Bomba
Penyelamat Negeri Sarawak (PERISMA) atas kerjasama

dan komitmen menganjurkan program ini.



Ramadan adalah bulan penuh rahmat, bukan hanya untuk
kita meningkatkan ibadah, tetapi juga untuk mengukuhkan
silaturahim dan berkongsi rezeki dengan mereka yang

memerlukan.



Hari ini, kita memberi tumpuan kepada golongan badan
beruniform, khususnya anggota bomba dan polis—mereka
yang sentiasa berkhidmat tanpa mengira waktu demi
keselamatan dan kesejahteraan masyarakat. Sumbangan
ini bukan sekadar bantuan, tetapi juga tanda penghargaan

atas pengorbanan mereka yang tidak ternilai.



Selain itu, kita juga mengagihkan bubur Assyura kepada
pengguna jalan raya, satu simbolik kecil tetapi bermakna,
menunjukkan keprihatinan kita kepada komuniti sekitar. Ini
bukan hanya tentang memberi, tetapi juga tentang
menyemai kasih sayang dan semangat perpaduan dalam

masyarakat.



Saya ingin mengucapkan terima kasih kepada semua pihak
yang telah menyumbang tenaga dan masa dalam
menjayakan program ini, terutama mereka yang bertungkus-
lumus dalam gotong-royong memasak bubur Assyura.
Semoga usaha ini menjadi inspirasi untuk kita terus
membantu mereka yang memerlukan, bukan hanya di bulan

Ramadan tetapi sepanjang tahun.



Sebagai Ahli Parlimen di sini, saya amat menyokong
program sebegini. Tapi saya juga nak ingatkan—buat baik
jangan tunggu bulan Ramadan saja. Teruskanlah semangat

ini sepanjang tahun.

Kita kini berada di 10 malam terakhir Ramadan, waktu penuh
keberkatan. Inilah peluang terbaik untuk menggandakan
ibadah, memohon ampun, dan memperbaiki diri. Jangan
lepaskan kesempatan menikmati rahmat Allah, terutama
pada malam Lailatul Qadar yang lebih baik daripada seribu

bulan. Semoga segala amalan kita diterima.



Sebagai penutup, saya ingin merakamkan setinggi-tinggi
penghargaan kepada semua pihak yang telah berkerjasama
untuk menjayakan program ini. Semoga usaha kita ini
diberkati oleh Allah S.W.T dan mendapat ganjaran yang
berlipat ganda.



Dengan lafaz Bismillahirrahmanirrahim, saya dengan segala
hormatnya merasmikan Majlis Sumbangan Ramadan & Agihan

Bubur Assyura Parlimen Santubong pada hari ini.

Sekian, Wabillahi taufig walhidayah

Wassalamualaikum warahmatullahi Wabarakatuh.

